
Opšti uslovi poslovanja  
Sport Bijeli d.o.o. 
Lohovo, Bihać 

Sport Bijeli d.o.o.   -   Lohovo bb   -   77 000 Bihać   -   Bosna i Hercegovina   
raftingbijeli@gmail.com   -   +387 61 138853   -   https://www.bijeli-una-rafting.com 

Važeći od: 31.marta 2025. godine 

 

1. Opšta pravila i područje primjene 

Ovi Opšti uslovi poslovanja predstavljaju sastavni dio svakog poslovnog odnosa koji se 

uspostavlja između firme Sport Bijeli d.o.o. (u daljem tekstu: Organizator) i Klijenta. 

Klijent je svako fizičko ili pravno lice koje koristi ili je koristilo usluge firme Sport Bijeli 

d.o.o., ili se firmi obratilo radi rezervacije, informisanja ili korištenja usluga koje firma nudi 

(npr. rafting, iznajmljivanje opreme, izleti i sl.), bez obzira da li je lice rezident ili nerezident. 

Status Klijenta stiče se u trenutku potvrđene rezervacije, potpisivanja saglasnosti za 

učestvovanje ili započinjanja korištenja usluge. 

 

Organizator je dužan primjenjivati, a Klijent poštovati ove Opšte uslove poslovanja u vezi 

s pružanjem usluga raftinga na rijeci Uni i svih pratećih aktivnosti. 

Poslovni odnos može nastati na osnovu: 

o pisanog ugovora, 

o rezervacije putem telefona, e-maila ili online obrasca, 

o potpisane prijave. 

Ukoliko postoji posebni ugovor, on ima prednost nad Opštim uslovima. 

 

2. Uslovi za učešće na raftingu 

Minimalna starosna dob: 4 - 6 godina (uz saglasnost roditelja i prisutne roditelje u čamcu). 

Sposobnost plivanja je obavezna. 

Osobe sa zdravstvenim tegobama (npr. srčana oboljenja, trudnoća) obavezne su 

prethodno konsultovati ljekara. 

Učešće pod utjecajem alkohola ili opojnih sredstava nije dozvoljeno – u tom slučaju 

učesnik gubi pravo na povrat novca. 

3. Sigurnosne mjere 

Svi učesnici su dužni prisustvovati sigurnosnom brifingu prije početka ture. 

Zaštitna oprema (prsluk, kaciga, neoprensko odijelo i čizmice) uključena je u cijenu 

raftinga. Uputstva vodiča moraju se strogo poštovati. 

U slučaju grubo neodgovornog ponašanja (npr. namjerno napuštanje čamca, uništavanje 

vesla ili druge opreme), vodič ima pravo da isključi učesnika iz daljnjeg učešća u turi. 

 

4. Prava i obaveze Organizatora i Klijenta 

o Organizator se obavezuje da usluge pruži profesionalno, savjesno i u skladu s 

važećim propisima. 

o Lični i kontakt podaci Klijenata se čuvaju kao poslovna tajna i ne dijele se trećim 

licima bez saglasnosti, osim u slučajevima kada to zahtijeva zakon (npr. sud, 

inspekcija). 

o Organizator informiše Klijente o turama, sigurnosnim pravilima, opremi i 

eventualnim promjenama putem internet stranice, e-maila ili direktno prilikom 

prijave. 

o Organizator ima pravo odbiti pružanje usluge osobama koje svojim ponašanjem 

mogu ugroziti sigurnost drugih ili krše pravila. 

o Organizator ne snosi odgovornost za povrede ili druge posljedice koje nastanu 

zbog nepoštovanja sigurnosnih uputa ili zbog toga što Klijent nije prijavio 

zdravstvene tegobe koje bi mogle uticati na njegovo učešće. 

 

5. Prava i obaveze Klijenta 

o Klijent ima pravo na tačne informacije o raftingu, uključujući trajanje, težinu ture, 

cijenu i uslove. 

o Klijent je dužan da: 

• poštuje upute vodiča i pravila sigurnosti na vodi, 

• koristi zaštitnu opremu (prsluk, kaciga, neoprensko odijelo i čizme), 

• da procijeni svoje zdravstveno stanje i fizičku spremnost za učešće u 

aktivnostima. Nije dužan dostavljati podatke o svojim zdravstvenim tegobama, 

ali je obavezan da bude svjestan eventualnih rizika i da ne učestvuje ukoliko 

ima zdravstvene smetnje koje bi mogle ugroziti njegovo zdravlje ili sigurnost. 

• se ponaša odgovorno prema prirodi, opremi i drugim učesnicima. 

 

6. Odgovornost i upozorenje na rizik 

Rafting je sport u prirodi sa povećanim rizikom. 

Učešće se odvija na sopstvenu odgovornost. 

Učesnici su dužni potpisati Izjavu o preuzimanju rizika („Assumption of Risk“) prije 

početka ture. 

Firma Sport Bijeli d.o.o. odgovara samo u slučaju namjere ili krajnje nepažnje. 

Ne preuzimamo odgovornost za gubitak ili oštećenje ličnih predmeta (npr. naočala, 

mobilnih telefona, nakita). 

 

6. Vrijeme i viša sila 

U slučaju više sile, poplava, oluje, ekstremnih vremenskih uslova ili drugih nepredvidivih 

okolnosti, zadržavamo pravo da otkažemo ili prekinemo turu. 

U tom slučaju učesnik ima pravo na povrat novca ili prebacivanje rezervacije na drugi 

termin. 

Ture koje su već započele biće djelimično refundirane, ukoliko je realizovano manje od 

50 % planiranog trajanja. 

 

7. Uslovi otkazivanja 

Besplatno otkazivanje moguće je do 7 dana prije termina. 

50 % naknade se naplaćuje za otkazivanje do 3 dana prije termina. 

Otkazivanje unutar 48 sati prije početka ili nedolazak: naplaćuje se 100 % cijene učešća. 

U slučaju dokazive bolesti, nesreće ili porodične hitnosti, potrudit ćemo se pronaći 

rješenje u vidu odgode termina ili izdavanja poklon-bona. 

8. Uslovi plaćanja 

Plaćanje se vrši unaprijed putem bankovne uplate ili gotovinom ili kartičnim plaćanjem na 

licu mjesta, prije početka ture. 

Za grupne rezervacije (grupe, pravna lica, a i po dogovoru fizička lica), plaćanje se može 

izvršiti i nakon pružene usluge, u skladu s prethodnim dogovorom i na osnovu izdate 

fakture. 

 

9. Foto i video snimci 

S obzirom na brojnost učesnika i činjenicu da mnogi koriste vlastite kamere i mobilne 

telefone, Organizator ne garantuje da učesnici neće biti nehotice fotografisani ili 

snimljeni od strane drugih učesnika ture. Organizator ne snosi odgovornost za 

fotografije ili snimke koje su napravili treća lica tokom ture. 

 

10. Zaštita podataka 

Svi lični podaci se koriste isključivo u svrhu obrade rezervacije i neće biti proslijeđeni 

trećim licima. Primjenjuju se odredbe Zakona o zaštiti ličnih podataka Bosne i 

Hercegovine. 

 

11. Nadležnost suda 

U slučaju da Klijent i firma Sport Bijeli d.o.o. ne uspiju mirnim putem riješiti eventualne 

sporove, nadležan za rješavanje spora je stvarno nadležni sud u Bihaću, osim ako 

zakonom nije drugačije propisano. 

Ukoliko je Klijent fizičko lice – potrošač, primjenjuju se odredbe Zakona o zaštiti 

potrošača, te pored opće mjesne nadležnosti, nadležan može biti i sud prema prebivalištu 

ili boravištu potrošača, u skladu sa Zakonom o parničnom postupku Federacije Bosne i 

Hercegovine. 

 

12. Način objave Opštih uslova poslovanja 

Firma Sport Bijeli d.o.o. objavljuje Opšte uslove poslovanja, kao i sve njihove izmjene i 

dopune na sljedeće načine: 

• na vidnom mjestu u poslovnim prostorijama gdje se vrši prijem i informisanje 

Klijenata, 

• na zvaničnoj internet stranici Organizatora.  

 

Smatra se da su Opšti uslovi poslovanja uredno objavljeni i dostupni Klijentima ukoliko su 

istaknuti na jedan od gore navedenih načina. 

 

13. Završna odredba 

Danom stupanja na snagu ovih Opštih uslova poslovanja, prestaju da važe prethodni 

Opšti uslovi poslovanja firme Sport Bijeli d.o.o. iz 31.03.2024. godine. 

 
 

 

Sport BIjeli d.o.o. 

Direktor: Safet Alešević 

 

________________________________________ 

